
Yairo alikuwa kiongozi wa dini ya Kiyahudi 
aliyemuabudu Mungu na kuwafundisha watu Neno la 
Mungu.  Siku moja, tatizo kubwa lilimpata Yairo.  Binti 

yake kipenzi, mwenye 
miaka kumi na miwili tu, 
aliugua.  Hakuna mtu 
aliweza kumsaidia.  
Ulikuwa ni ugonjwa 

mbaya.  Yairo alijua 
msichana yuko 

katika hatari 
ya kufa.  



Ni mtu mmoja tu angeweza kumsaidia binti wa Yairo.  
Yairo alifunga safari kumtafuta Yesu na kumleta 
nyumbani kwake.  Pengine Yairo alijua marafiki zake 
wa dini yake hawakumkubali Yesu.  Lakini 

Yairo hakujali.

Alihitaji msaada 
wa haraka kabla 
binti yake hajafa.  



Yairo alikuta Yesu 
amezungukwa na watu.  

Akamwangukia 
Yesu miguuni.  
"Binti yangu 
mdogo yu 
katika kufa," 
alimsihi.  
"Njoo uweke 
mkono wako 
juu yake apate 
kupona, na 
kuishi."



Yesu akaenda pamoja 
na Yairo.  Lakini 
hawakuweza kwenda 
haraka kwa sababu ya 
umati mkubwa wa watu.  
Kulikuwa na mwanamke 
mmoja aliyekuwa 
mgonjwa kwa miaka 
kumi na miwili.  
Aliwaendea waganga 
wote (na kutumia pesa 
zake zote) bila kupata 
msaada.  Alitamani sana 
kumuona Yesu!



Huyu mwanamke alitaka kufanya nini?  "Kama 
nikiweza tu kugusa nguo Zake, nitapona," 
mwanamke alijisemea.  Akajipenyeza kuelekea 
kwa Yesu.  Kisha, akanyosha mkono 
wake, akagusa vazi la Yesu.



Muujiza!  MUUJIZA!  
Mwanamke alipona.  Muda 
huohuo!  Alipona kabisa!  
Alijua amepona, yuko imara 
na ni mzima.  Kisha sauti 
ikasikika.  "Nani 
amenigusa?"  Yesu aliuliza.  
Umati wa watu ulikuwa 
umemgusa.  Lakini 
mwanamke aliyeponywa 
alijua Yesu alimtaka 
kumwambia kilichotokea.  
Kwa hofu, alimwambia 
habari yote.  



Kisha, watumishi wakaja kutoka kwenye nyumba 
ya Yairo.  Pengine nyuso zao zilionyesha sura ya 
huzuni hata kabla hawajasema chochote.  "Binti yako

amekufa!" walimwambia 
Yairo.  Amekufa!  
Tumechelewa.  Labda, 
kama yule mwanamke 
hangechelewesha . . . 
labda, kama . . . Amekufa!  
Msichana mdogo wa Yairo 
aliye wa thamani alikuwa 
amekufa.



Yesu aliposikia, alijibu, "Usiogope; amini tu, naye 
atakuwa mzima."  Jinsi gani ilikuwa vigumu kwa Yairo 
kumwamini vizuri Yesu.  Binti yake alikuwa amekufa.  



Nyumbani, kila mtu alilia na kuomboleza kwa ajili ya 
msichana.  "Hajafa, amelala tu," Yesu aliwaambia.  
Walimcheka.  Walijua msichana ameshakufa.



Yesu aliwatoa nje wote, akamshika mkono msichana na 
kusema, "Msichana mdogo, amka." Yairo alikuwa hapo.  
Mkewe alikuwepo.  Wanafunzi watatu wa Yesu

walikuwepo pia.  Wote 
walisikia maneno ya Yesu.  
Je, msichana mdogo 
aliyekufa atayasikia pia?



Msichana 
aliyekufa 
alisikia agizo la 
Yesu!  Roho 
yake ilirudi, 
akaamka mara 
moja.  Yesu 
alikuwa 
amemfufua 
kutoka kwa 
wafu.



Wazazi wa msichana walishangaa.  Yesu aliwaambia 
wampe msichana kitu ale.  Walijisikia furaha kiasi 
gani; walimshukuru Yesu kiasi gani.  Upendo na 
uwezo Wake wa ajabu ulimfufua binti yao kutoka 
kwa wafu.



Msichana Aliyeishi Mara Mbili

Hadithi kutoka katika Neno la Mungu, Bibilia,

inapatikana katika

Marko 5, Luka 8

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

